
1. Anfibios 

Alytes obstetricans (Sapo comadrón) 

 

 

 

 

 

 

 

 

 

 

 

 

 

 

 

 

 

 

 

 

 

Sapo pequeno con corpo redondeado e ollos laterais e saíntes. A 

súa pel ten mitos grans e tamén pequenas verrugas de cor alaranxado 

que se agrupan no costado formando dúas filas. A súa coloración é moi 

variable, pero en tódolos casos é pouco colorido; o dorso é cor gris ou 

pardo con manchas de negro, verde e vermello. En ambientes moi 

húmidos a cor de fondo será máis claro e as manchas moito máis visibles 

e destacables.  

O veleno segregado pola pel ten cheiro a allos que serve para 

repeler a moitos inimigos. Ao ser capturado ouriña sobre a man do 

capturador. Calcúlaselles unha vida máxima de cinco anos. 

É unha especie de hábitos moi terrestres e de actividade nocturna. 

Atópase en gran cantidade en montañas, bosques, ribeiras, prados e 

zonas húmidas. Para pasar o día poden aproveitar os túneles de 

roedores ou cavar novos furados se a terra está branda, pero o máis 

normal é que se garden baixo as pedras. 

Chioglossa lusitanica (Saramaganta) 

 

 

 

 

 

 

 

 

 

 

 

 

 

 

 

 

 

 

 

 

 

É un anfibio que presenta o dorso e os costados dunha 

coloración que varía de parto escuro a negro, sendo o ventre algo 

máis claro. Presenta dúas bandas dorsolaterais de cor bronceado que 

van sobre todo o corpo e na zona da cola únense para formar unha 

única banda dorsal. Tanto na cabeza como na cola, esas bandas 

pódense descompoñer en numerosas manchas e puntos. 

Esta píntega vive en zonas de clima suave con zonas de baixa e 

media altitude. Habita comunmente en arroios con moita corrente, 

bosques caducifolios ou de eucaliptos, toxeiras e zonas rochosas sen 

vexetación. 

Lissotriton boscai (Limpafontes común) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

Anfibio pequeno, compacto e cun suco lonxitudinal de cor pardo 

en machos e cor pardo-oliva nas femias. Ambos co ventre amarelo ou 

laranxa cos bordes claros e manchados de negro. Aliméntanse 

principalmente de vermes, insectos e pequenos crustáceos.  

Pasan o día baixo as pedras, saíndo a cazar polas noites. 

Comunmente aparecen en charcas, estanques e pozos. Tamén poden 

aparecen en bosques de encinas, sobreiras e incluso en zonas areosas 

costeiras. 

Pelobates cultripes (Sapo de esporóns) 
 

 

 

 

 

 

 

 

 

 

 

 

 

 

 

 

 

 

 

 

 

Sapo robusto e de talla mediana. A súa pel é lisa e brillante. A 

coloración dorsal é variable, branquecina, amarelenta, grisácea, 

verdosa ou parda, a miúdo coa presencia de manchas pardas ou 

verdosas máis escuras.   

Comunmente atópase en lugares con substrato areoso ou pouco 

compactados que lles permita enterrarse sen dificultades. Atópanse 

en zonas boscosas (como piñeirais), en zonas abertas (como campos 

agrícolas), dunas, marismas, veigas fluviais, etc.  

Trátase dunha especie que pode resultar localmente moi 

abundante.  

Pelophylax perezi (Ra común/Ra verde) 
 

 

 

 

 

 

 

 

 

 

 

 

 

 

 

 

Especie que presenta unha coloración dorsal verde, que se torna a 

pardo cara a parte posterior, con manchas escuras. A liña media dorsal 

é de cor verde intenso. Os seus ollos son grandes e moi saíntes. É un 

animal forte, patas posteriores moi potentes. As patas anteriores son 

tamén forte, pero con dedos libres. 

Trátase dunha especie moi frecuente en toda a península, sempre 

en zonas con augas tranquilas, como remansos de ríos ou charcas, 

estanques, bebedoiros, etc. Pasa o día tomado o sol na beira da auga e 

ante calquera perigo salta cara esta, enterrándose cos sedimentos do 

fondo.  

A súa dieta componse de insectos, crustáceos de auga doce, 

miñocas, etc. 

Rana iberica (Ra patilonga/Ra dos regos) 
 

 

 

 

 

 

 

 

 

 

 

 

 

 

 

 

 

É a máis pequena das ras de este xénero en España. O seu dorso 

é pardo que pode variar de pardo-vermello claro a pardo escuro, con 

tonalidades verdosas e en ocasións con manchas negras. Os seus ollos 

son grandes e saíntes. O adxectivo de patilonga débese á lonxitude das 

súas patas traseiras que sobrepasan o morro ao dobralas cara diante. 

Atópase nas beiras dos ríos, regatos, arroios, etc. Tamén en 

prados húmidos. A súa actividade é tanto diúrna como nocturna, 

dependendo das condicións ambientais. Aliméntase de invertebrados 

(arañas e insectos) que cazará principalmente durante a noite.  

2. Réptiles 

Malpolon monspessulanus (Cobregón) 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

É a maior cobra da Península e de Europa, xa que pode chegar a 

medir 2,40 metros. A súa cor varía entre o gris claro, cor pardo e verde 

oliva. Nos machos adultos, a zona anterior do corpo toma unha cor gris 

escura coñecida como “cadeira de montar”. Ademais ten unha cola 

delgada e larga.  

É agresiva e se é molestada erguerase como unha cobra e fará 

notar o seu enfado. O seu veleno é inoculado polos dentes posteriores 

cando a súa presa está bastante dentro da súa boca. Polo tanto, a súa 

mordedura pode ser dolorosa, pero non perigosa para o home.  

Ocupa principalmente os ambientes soleados, zonas abertas, de 

matogueira, bosques, zonas rurais, cultivos, etc. É de actividade diúrna 

e desprázase a gran velocidade. 

A súa dieta componse de insectos, lagartos e outras cobras, así 

como roedores e outros pequenos mamíferos e polos de pequenos paxaros. 



Inventario da fauna dos Humidais: As Gándaras de Budiño 

 

12 

 

 

Natrix maura (Cobra viperina) 
 

 

 

 

 

 

 

 

 

 

 

 

 

 

 

 

 

 

 

 

 

 

Especie de hábitos acuáticos que se pode ver nadando e 

mergullando en arroios, ríos, lagoas, etc. A súa cor pode variar 

entre distintos exemplares, podendo ir dende verde claro ata o 

negro, pasando por toda a gama de cores vermellos. No debuxo do 

seu dorso mostran unha liña vertebral de cor máis escura ou negra 

en forma de zigzag, con manchas brancas aos lados cun borde de 

liña negra ou con dúas bandas dorsais brancas ou amarelas con 

bordes negros. O ventre é amarelo, aínda que tamén pode ser 

vermello ou incluso negro. 

A súa dieta componse principalmente de anfibios, larvas e 

pequenos peixes. Cando se ven ameazadas aplanan o seu corpo e 

poden chegar a morder, que pode parecer unha víbora. 

Natrix natrix (Cobra de colar) 

 

 

 

 

 

 

 

 

 

 

 

 

 

 

 

 

 

 

 

 

 

Especie que se pode atopar xunto a lagos, estanques, charcas, etc. 

aínda que tamén se pode atopar en lugares secos. Normalmente son de 

cor verdoso, verde-oliva con manchas negras moi dispersas por todo o 

corpo. 

Cando se ven ameazadas non morden, pero si poden erguer a parte 

anterior do corpo e asubiar e bufar en sinal de ameaza. Se isto non 

funciona, segrega un líquido verde-branquecino e cheiro desagradable.  

A súa actividade é exclusivamente de día. É bastante áxil en terra e moi 

boa nadadora. Os individuos adultos aliméntanse preferentemente de rás, 

que capturan facéndoas saltar removendo o terreo.  

O principal inimigo de esta especie é o home coas súas actividades 

deportivas acuáticas e coa desaparición de zonas acuáticas, pantanosas e 

xunqueiras.  

Rhinechis scalaris (Serpe riscada) 
 

 

 

 

 

 

 

 

 

 

 

 

 

 

 

 

 

 

 

 

 

 

 

Especie que ocupa os medios naturais con formacións boscosas 

aclaradas, matogueiras e sobre todo nas beiras dos ríos. En xeral, 

en zonas con poboacións densas de micromamíferos, que forman o 

95% da súa dieta. Leva a cabo as súas actividades ao atardecer e 

primeiras horas da noite.  

Presenta unha cor de fondo amarelento, con deseño de manchas 

dorsais en escaleira nos exemplares pequenos, e dúas liñas 

dorsolaterais nos exemplares de maior tamaño.  

Moitos exemplares morren atropelados nas estradas, onde se 

localizan os puntos negros para esta especie. A desaparición de 

cultivos e sotos tamén afecta negativamente. 

Timon lepidus (Lagarto ocelado) 
 

 

 

 

 

 

 

 

 

 

 

 

 

 

 

 

 

 

 

 

 

 

Lagarto robusto, moi vistoso e de gran tamaño. A súa 

coloración e deseño varían coa idade e a procedencia xeográfica, 

aínda que a maioría presentan o dorso cuberto de escamas amarelas 

e negras que poden formar ocelos.  

A súa dieta é principalmente insectívora, aínda que 

ocasionalmente consumen outras presas, como vertebrados ou 

froitos. Os adultos presenten unha dentadura carnívora polo que 

poden acceder a presas mais duras, nas zonas máis áridas da súa 

distribución. 

É unha especie que lle gusta as áreas con moita cuberta 

arbustiva, polo que é pouco frecuente nas matogueiras cerradas.  

3. Aves 



Inventario da fauna dos Humidais: As Gándaras de Budiño 

 

17 

 

 

Acrocephalus scirpaceus (Folosa das 
canaveiras) 

 

 

 

 

 

 

 

 

 

 

 

 

 

 

 

 

 

 

 

 

Ave cunha coloración xeral de marróns claros. Presenta a súa 

barbilla, peito e ventre de tonalidades aínda máis claros. Os ollos son 

marróns, cun tenue anel máis claro e cunha suave liña escura na cara, 

que lle cruza os ollos. O seu pico é de tamaño medio, de cores pardos 

claros, ao igual que as súas patas. Os paxaros novos son de cores máis 

vermellos, coas patas grises e os ollos de cor gris escuro. 

Esta especie habita sobre todo en zonas de vexetación como 

cañas, xuntos ou carrizas, sempre próximas a lagoas, marismas, 

arroios, canles, etc. É moi raro ver esta especie en zonas montañosas. 

A súa dieta é basicamente de insectos.  

Esta especie vese ameazada negativamente polas operacións de 

saneamento de algunhas zonas que habitan: queima, uso de herbicidas, 

segas... 

Anas platyrhynchos (Lavanco/Parrulo) 

 

 

 

 

 

 

 

 

 

 

 

 

 
 
 
 

É a especie máis frecuente dos ánades. O macho é facilmente 

recoñecible polo seu aspecto, coa cabeza de cor verde irisado, un 

colar branco que rodea o pescozo e un par de plumas rizadas na cola 

e pico amarelo verdoso; peito de cor castaño e ventre branco. As 

súas ás son grises cun reflexo azul. A femia é de cor marrón e tamén 

ten o pico marrón.  

Atópanse con frecuencia en estanques de parques, ríos, lagoas, 

etc. É o máis exitoso dos patos en canto ao seu hábitat. A 

alimentación é a base de sementes xeralmente, aínda que no verán 

poden ser grans cultivados e pequenos animais acuáticos.  

O niño adoita estar moi oculto e a bastante distancia da auga. 

Construído xeralmente no chan, con follas, herbas e forrado con 

plumón. Poñen un ovo cada día e a incubación comeza tras a posta do 

último, durando 28 días.  

Ardea cinerea (Garza real) 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
 

Ave con plumaxe de cor gris, en diferentes tonalidades; nos adultos 

vai dende branco ata negro, mentres que os novos presentan menor 

contraste. A súa cabeza é branca cunha lista ocular negra, e dúas plumas 

tamén negras que lle colgan dende a caluga. O pico é amarelo, moi forte e 

largo. 

É unha ave cunha gran capacidade de adaptación que só require augas 

ricas en peixes. Así podemos encontrala tanto en regatos como na costa. 

Unicamente ausente en grandes bosques. Pode acostumarse con relativa 

facilidade á presenza do home, chegando incluso a reproducirse en 

grandes núcleos de poboación (Estocolmo, Amsterdam, etc.) 

A dieta consiste fundamentalmente en peixes, aínda que tamén se 

pode completar con insectos, ratos, serpes e polos doutras especies. Son 

excelentes pescadores. 

Cettia cetti (Rousinol de auga) 

 

 

 

 

 

 

 

 

 

 

 

 

 

 

 
 

Ave con dorso castaño, cola larga e redondeada que axita e 

estende. As súas partes inferiores son brancas-grisáceas. O seu 

canto é brusco e non dura máis de tres segundos.  

Vive na maleza impenetrable as beiras dos lagos e ríos. Tamén 

aparece en zonas pantanosas e raramente en matogueiras e bosques 

húmidos. 

Esta especie aliméntase de insectos, arañas, caracois e vermes, 

sempre insectos que non teñan cubertas duras. No chan ou nas ramas 

das árbores busca e caza eirugas, moscas, bolboretas e larvas. 

Cando éstas son difíciles de conseguir, contempla a súa alimentación 

con sementes e pequenos froitos silvestres. 

Fulica atra (Galiñola negra) 

 

 

 

 

 

 

 

 

 

 

 

 

 

 

 

 

 

 

 

 

Ave acuática con pico e o escudo frontal branco que contrastan co 

negro do seu plumaxe. Os novos carecen del ata a muda de outono; teñen o 

dorso máis branquecino e con pescozo e peito cunha cor gris cinza claro. 

Teñen fortes patas que terminan en dedos de cor verde escuro e largos.  

Atópase en augas tranquilas ou cursos lentos de ríos, rodeadas de 

carrizas onde construirán o seu niño. Os niños xeralmente son flotantes, 

ancorados ao marxe da carriza. Estas aves son capaces de atacar ao home 

se o consideran necesario para defender as súas crías.  

A súa dieta é principalmente de plantas, brotes, froitos e raíces de 

plantas acuáticas e plantas terrestres de ribeira, que se complementa con 

insectos, caracois e pequenos moluscos. En caso de falta de alimentos 

poden buscalo mergullándose ata 4 metros de profundidade.   

Gallinula chloropus (Galiñola común) 
 

 

 

 

 

 

 

 

 

 

 

 

 

  

 

 

 

Ave acuática con plumaxe negro, co dorso pardo escuro e as 

plumas da cola de cor branco. O pico e o escudo facial son de cor 

vermello vivo, coa punta amarela e as patas verdes, cunha liña 

vermella na tibia.  

Adoita vivir en lugares encharcados, naturais ou artificiais, 

con abundante cobertura vexetal (carrizas, cañas, xuncos ou 

salgueiros), en augas quietas, ríos, charcas, etc. É moi asustadiza 

e en caso de perigo refúxiase entre a vexetación e na beira do 

río, xeralmente en xuncos e carrizas. 

Hippolais polyglotta (Folosa amarela) 

 

 

 

 

 

 

 

 

 
 
 
 
 

Ave de pequeno tamaño, de tonalidade xeral amarela-verdosa. 

O dorso é verde-grisáceo e a parte ventral amarelenta, máis pálida 

nos novos. Os sexos son similares e difíciles de diferenciar. O seu 

canto é rápido, fluído e algo monótono. 

Vive en zonas baixas e cálidas. É fácil observalo en ambientes 

semiabertos con árbores dispersos, en claros e algúns bosques ou en 

zonas con boa cobertura de matogueira. É moi frecuente nos 

bosques cun sotobosque ben desenrolado. 

Otus scops (Moucho de orellas) 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 
 

Ave cunha plumaxe, que visto dende lonxe parece “difuminado”, 

pero de cerca preséntase como moi definido. Consta de tonalidades 

pardas e grises. Ten unha gran mestría para agocharse, que xunto cas 

súas tonalidades resulta practicamente invisible. Polas noites adoita 

emitir o seu son insistente e acompasado que denota a presenza do 

macho. Presenta uns penachos de plumas na parte superior da cabeza, 

que parecen unhas orellas. 

A esta especie gústanlle as oliveiras, as fincas de frutais, 

parques e os bosques con árbores ocos. É un cazador nocturno que 

apresa basicamente insectos, abellas, bolboretas nocturnas, saltóns e 

incluso arañas. Raras veces cara ratos e aves menores.  

Pyrrhula pyrrhula (Cardeal común) 

 
 

 

 

 

 

 

 

 

 

 

 

 

 

 

               
 

 

 

 

 

 

 

 
  

 

 

 

 

 

 

 

 

 

 

 

 

 

 

 

 

 

Ave de corpo robusto que parece non ter pescozo. A cabeza é 

grande e o pico curto, pero groso. O seu dorso é gris, a cola larga e 

negra e destaca unha mancha branca na parte superior da cola. Na á, 

tamén larga, destaca unha banda branca sobre o fondo negro. O 

macho diferénciase ben da femia, xa que o primeiro ten as partes 

inferiores de cor vermello ladrillo mentres a segunda grisáceas. 

É posible atopar esta especie nas zonas montañosas e nos bosques 

húmidos. Este paxaro é omnívoro, que se alimenta de sementes e 

froitos, carnosos ou secos. 

Rallus aquaticus (Rascón europeo) 
 

 

 

 
 
 
 
 
 

Ave bastante pequeno, con pico largo, delgado e levemente 

curvado cara abaixo e de cor vermello. Ten unha cola curta. O seu 

dorso é de cor verde oliva que está salpicado de puntos negros. As 

meixelas, garganta e peito son de cor gris escuro. En xeral, 

presentan franxas negras e brancas e teñen manchas de cor branco 

brillante na súa parte traseira. As súas patas son marróns-vermellas 

con dedos moi largos.  

Atópase en xunqueiras e aos redores d lagos e baías mariñas. 

Pasa inadvertido e habitualmente a súa presenza só se nota polo son 

característico que emite. É unha ave migratoria nocturna.  

A súa dieta componse de invertebrados que atopa nas 

xunqueiras, pantanos e augas pouco profundas.     

Riparia riparia (Andoriñas das barreiras) 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

Paxaro pequeno, de voo rápido e áxil. Presenta unha parte 

superior parda e unha ventral máis clara. É o primeiro en chegar a 

Europa na primavera, incluso antes que as andoriñas comúns. Cría 

en acantilados de terra, bancos de ríos e áreas abertas.  

Aliméntase no voo, capturando insectos na baixa e media 

altura. O seu son é estridente, duro, baixo e áspero.   

Tachybaptus ruficollis (Mergullón 

pequeno) 
 

 

 

 

 

 

 

 

 

 

 

 

 

 

 

 

 

 

 

 

 

Ave de tamaño pequeno, pico curto e redondeado e plumaxe escuro. 

O seu reclamo é un trino agudo e forte, especialmente sonoro no verán. 

O seu corpo é redondeado, de cor marrón, sen cola e co pescozo curto, 

en forma de “S”. No verán, o plumaxe do pescozo e das meixelas toma 

unha cor castaña viva e aparece unha mancha branca a cada lado da 

cara, entre o ollo e o pico. O plumaxe de inverno é máis uniforme, co 

pescozo e a cara dunha tonalidade vermella apagada. 

Esta especie atópase na costa, beiras e augas interiores. Tamén 

adoita aparecer en lagos, ríos e estanques con bastante vexetación.  

Na busca de alimentos pode alcanzar unha profundidade de 15-20 

metros de profundidade. Aliméntase principalmente de peixes pequenos, 

insectos, crustáceos, mariscos e moluscos. 

4. Mamíferos 



Inventario da fauna dos Humidais: As Gándaras de Budiño 

 

30 

 
Arvicola sapidus (Aguanón/Rata de auga 

común) 

 

 

 

 

 

 

 

 

 

 

 

 

 

 

 

 

 

 

 

Esta especie ten un aspecto robusto, coloración mesturada de 

parda e gris, tamaño mediano e cola larga. Presenta un cranio grande e 

robusto e unha pelaxe espesa.  

Este mamífero está relacionado cos medios acuáticos permanentes, 

con vexetación non leñosa nas beiras, así como chans frescos e húmidos. 

Adoita aparecer en ríos, lagoas, etc.  

É un animal herbívoro que se alimenta de talos e raíces de plantas 

acuática, cortizas de árbores, sementes, etc. Son animais sociais que 

viven en tobeiras. Sabe nadar e mergullarse escavando as súas propias 

galerías.    

Lutra lutra (Lontra) 
 

 

 

 

 

 

 

 

 

 

 

 

 

 

 

 

 

 

 

 

 

Mamífero de corpo alargado e cas extremidades curtas para o seu 

tamaño de corpo. A cabeza é ancha e aplanada; non ten pescozo 

diferenciado. Os seus ollos, orificios nasais e oídos atópanse na súa parte 

superior. A cola é ancha e plana na base pero no extremo é puntiaguda. A 

pelaxe é de cor castaña ou parda con diversas tonalidades.  

A lontra vive en todo tipo de ambientes acuáticos e tamén en zonas 

litorais atlánticas. Adóitase atopar nas beiras dos ríos bordeados por 

bosques ou vexetación espesa  e en zonas con augas cristalinas. Son animais 

solitarios excepto en celo, cría e períodos reprodutivos. 

Aliméntase de animais relacionados co medio acuático e que caza nel ou 

nas súas proximidades. Principalmente captura peixes, cangrexos, anfibios, 

cobras de auga, pequenos mamíferos, aves, réptiles e insectos.   

Meles meles (Teixugo) 

 

 

 

 

 

 

 

 

 

 

 

 

 

 

 

 

 

 

 

 

 

 

 

O teixugo é un carnívoro de tamaño medio que ten o corpo robusto, 

ca cabeza pequena e o pescozo curto. O seu fociño é curto e musculoso; 

as patas son fortes, curtas e musculosas, e ten uñas largas que as 

emprega para escavar. O lombo ten unha mestura de negro e branco. O 

ventre, ao igual que as patas, é negro. A cabeza é branca, pero ten dúas 

bandas negras polos laterais moi características de cor negro, que 

atravesan a zona dos ollos. 

Vive en zonas dende semiáridas ata a alta montaña, pero prefire 

aquelas de media montaña nas que hai grandes pastos e cobertura 

vexetal.  

Aliméntase de insectos, outros invertebrados, pequenos mamíferos e 

réptiles, millo, froitos e plantas; polo que pódese considerar un omnívoro.  

O compoñente básico da súa dieta son as miñocas, vermes, froitos e 

cereais. 

5. Insectos 

Coenagrion mercuriale (Cabaliño do demo) 
 

 

 

 

 

 

 

 

 

 

 

 

 

 

 

 

 

 

 

 

Zigóptero de pequeno tamaño onde os machos presentan unhas 

cores azuis e negras (típicos do xénero) e as femias presentan 

unhas cores negras e verde oliva.  

Identifícanse polo seu patrón de manchas negras abdominais e 

pola mancha do segundo segmento en forma de casco de Mercurio. 

Esta especie habita preferiblemente nos cursos de auga de 

pequenas dimensións, soleados e con vexetación ben desenrolada, 

arroios ou canles de rego entre prados e campos de cultivo.   

Cerambyx cerdo (Gran Capricornio) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Especie que vive asociado a formacións de Quercus e 

ocasionalmente en bosques de frondosas e de ribeira. Vive sobre todo 

nas árbores enfermas ou decrépitas, as cales presentan feridas de 

poda, descorches ou desgarros de ramas, o que facilita a penetración 

das larvas na madeira.  

Os adultos aparecen dende finais de Maio ata Setembro. 

Comezan a súa actividade ao atardecer voando ao redor das copas das 

árbores, xa que son atraídos polos froitos maduros (sustancias en 

fermentación en xeral).  

En España é frecuente nalgúns puntos concretos da súa 

distribución, considerar esta especie como unha praga. Isto pódese 

deber a que se levou a cabo unha mala xestión forestal, unha poda 

excesiva ou ben porque as árbores en cuestión teñen unha idade moi 

madura. 

6. Gasterópodo 

Elona quimperiana (Caracol) 

  
Caracol cunha cuncha fráxil, delgada, aplanada e cóncava na súa 

parte inferior. A espiral presenta unhas 5 ou 6 voltas, a última máis 

grande. A súa apertura é un pouco ovalada, oblicua e coa súa parte 

interna dunha cor branca rosada e bastante forte. A coloración da 

cuncha é vermella-amarela cunhas poucas bandas amarelo claro. 

Adoita atoparse en bosques húmidos, en ambientes sombríos, sobre 

rochas ou sobre follas. Aliméntase principalmente dos fungos que se 

atopan sobre a madeira morta e de follas. É de hábitos nocturnos, 

aínda que nos días chuviosos mostra actividade diúrna. 

É unha especie vulnerable debido a degradación do seu hábitat 

(deforestación, incendios forestais, desaparición das zonas húmidas, 

etc.) 

